
məTBUAT ÜÇÜN MƏLUMAT

	Birləşmiş Millətlər Təşkilatının İnkişaf Proqramı

	Azərbaycan Respublikası


Azerbaijan

Azərbaycan Hökuməti və BMTİP turizmin inkişafı sahəsində
əməkdaşlığı genişləndirir
Bakı, 30 mart 2007 il - 2 aprel tarixində Azərbaycan Respublikası Mədəniyyət və Turizm Nazirliyi və Birləşmiş Millətlər Təşkilatının İnkişaf Proqramı (BMTİP) arasında “Daxili turizmin səmərəli inkişafına kömək etməklə Azərbaycan Respublikasında yoxsulluğun azaldılması məqsədilə Mədəniyyət və Turizm Nazirliyinə İnstitusional Yardım” layihəsinin ikinci mərhələsinin başlanmasına dair sənədlərin imzalanma mərasimi keçiriləcəkdir. 

İki illik layihə yeni təsis edilmiş Azərbaycan Turizm İnstitutuna (ATİ) turizm sahəsində təhsilin inkişaf etdirilməsində institusional yardımın göstərilməsinə və layihənin birinci mərhələsində açılmış (Bakı, Şamaxı, Xaçmaz və Şəki) və ikinci mərhələsi ərzində fəaliyyətə başlayacaq (Gəncə, Naxçıvan, Lənkəran və Quba) regional Turizm İnformasiya Mərkəzlərinin səmərəli fəaliyyəti üçün köməyin göstərilməsinə yönəldilmişdir. 

Bu layihənin nəticəsi olaraq, Mədəniyyət və Turizm Nazirliyi i) milli turizm sahəsində təhsil standartlarını yüksəltməkdə və beləliklə onların beynəlxalq tələblərə cavab verməsini təmin etməkdə, ii) turizm xidmətlərinin keyfiyyətini yüksəltməkdə, və iii) məşğulluq imkanlarının çoxalmasına şərait yaratmaqda daha geniş imkanlara malik olacaq. Ümumi büdcəsi 814,000 ABD olan layihə Azərbaycan Hökuməti və BMTİP tərəfindən birgə maliyyələşdirilir.
Layihə Azərbaycan Respublikası Mədəniyyət və Turizm naziri cənab Əbülfəz Qarayev və Birləşmiş Millətlər Təşkilatının İnkişaf Proqramının Azərbaycan Respublikasındakı Rezident Nümayəndəsi cənab Bruno Pueza tərəfindən imzalanacaq.

Daha ətraflı məlumat üçün:
cənab Faiq Qürbətov

Layihənin milli əlaqələndiricisi

498 12 44
BMT-nin İnkişaf Proqramı (BMTİP) BMT-nin qlobal inkişaf şəbəkəsi olaraq, dəyişikliyi təbliğ edir və insanların daha firavan həyat qurmalarına kömək etmək üçün ölkələrin bilik, təcrübə və resurslara çıxışını genişləndirir. Biz 166 ölkədə fəaliyyət göstərərək qlobal və milli səviyyələrdə inkişaf problemlərinin səciyyəvi tərzdə həllinə kömək edirik. Bu ölkələr yerli potensialı inkişaf etdirmək üçün BMTİP ailəsinə və bizim çoxsaylı tərəfdaşlarımıza güvənirlər.

